
Тармоқ касаба уюшмаси корхона, ташкилот ва ўқув юртларида  туризмни 
ривожлантириш тўғрисида
Бугунги кунда мамлакатимизда туризм соҳасини янада ривожлантириш муҳим аҳамият касб этмоқда. Туризм иқтисодиётнинг истиқболли соҳаларидан бўлиб, туризмни ривожлантириш, туристик хизматлар кўрсатиш сифатини замон талабларига мос равишда ташкил этиш борасида тармоқ касаба уюшмаси фаолиятини ошириш  тақозо этилмоқда. 
2012 йил давомида тармоқ корхоналарнинг 5415 нафар ходимлари ва уларнинг оила аъзолари учун туристик саёҳатлар уюштирилган ва бунга 219,2 миллион сўм шу жумладан 124,6 миллион сўм касаба уюшмаси маблағидан сарфланган.
Ички туризмни ривожлантириш,  касаба уюшмаларининг тасарруфидаги санаторийлар, спорт-соғломлаштириш мажмуалари ва хизмат кўрсатиш объектлари имкониятларидан самарали фойдаланиш, хизмат турларини замон талабларига мос равишда кенгайтириш, тиббий туризмни йўлга қўйиш ва янада такомиллаштириш ушбу соҳани ривожлантириш, бунда касаба уюшмаси ролини ошириш ҳамда Ўзбекистон касаба уюшмалари Федерацияси Кенгашининг 2013 йил 26 январдаги “Касаба уюшмалари ташкилотларида туризмни 
ривожлантириш тўғрисида”ги 9-2 сонли қарорини бажариш мақсадида 
Касаба уюшмаси Марказий  Кенгаши Раёсати қарор қилади:
1. Ўзбекистон касаба уюшмалари Федерацияси Кенгаши 2013 йил 26 январ “Касаба уюшмалари ташкилотларида туризмни 
ривожлантириш тўғрисида”ги  9-2 сонли қарори ижро учун қабул қилинсин.
2. Ўзбекистон Ҳукумати томонидан мамлакатимизда истиқболли соҳа сифатида туризмни ривожлантириш, туристик хизмат турларини ошириш ва уларни экспорт қилиш салоҳиятини кенгайтиришга алоҳида эътибор қаратилаётганлигини инобатга олиб, тармоқ корхона, ташкилот, коллеж ва олий ўқув юртлари ходимлари ва талабалари учун туризмни ривожлантириш масаласи тармоқ касаба уюшмасининг 2013 йилги устувор йўналишлардан бири этиб белгилансин.
3. Ўзбекистон касаба уюшмалари Федерацияси Кенгашининг «Ўзбекистон касаба уюшмалари ташкилотларида туризмни ривожлантириш концепцияси»        1-иловага  мувофиқ маълумот  ва жойларда тарғибот-ташвиқот ишларни олиб бориш учун қабул қилинсин.

4.  Тармоқ корхоналари жамоа шартномаларига киритиш орқали Қорақалпоғистон Республикаси, вилоятлар ва Тошкент шаҳар меҳнаткашлари ва уларнинг оила аъзоларидан камида 6 минг нафарининг Тошкент, Самарқанд, Бухоро, Хива, Қўқон, Марғилон, Термиз, Шаҳрисабз, Қарши каби тарихий шаҳарлар, худудларидаги диққатга сазовор қадамжоларга саёҳатларини  2 -иловадаги тақсимотга  асосланиб 2013 йил давомида ташкиллаштирилсин.
5. Республика соҳалар бўйича бирлашган касаба уюшмаси қўмиталари раислари (А. Муминов ва Ш. Тошпўлатов)га:

5.1. 2013 йил 10 мартгача Тақсимот асосида худуд ва корхоналар кесимида тақсимотни тузиш  ва уларга ижро учун етказиш;  
5.2. белгиланган Тақсимоти ижросининг ўз вақтида ва сифатли бажарилишини таъминлаш, бунда Ўзбекистон касаба уюшмалари Федерацияси Кенгашининг  “Касаба-сайр” шўъба корхонаси (Т.Хидиров), худудий касаба уюшма ташкилотлари Бирлашмалари  ҳамда тармоқ корхоналари касаба уюшма қўмиталари билан узвий ҳамкорлик ўрнатиш;
5.3. ҳар чорак якунлари бўйича келгуси ойнинг 3-санасига қадар ушбу қарор ижроси юзасидан амалга оширилган ишлар тўғрисида жойлардан келиб тушган маълумотлар асосида 3-иловада келтирилган шаклда  ахборотни   касаба уюшмаси Марказий Кенгашига  тақдим этиш топширилсин.              

6. Мазкур қарор ижросини назорат қилиш касаба уюшмаси Марказий Кенгаши раисининг ўринбосари Б. Султонов  зиммасига юклатилсин.

2013-2015 йилларда Ўзбекистон касаба уюшмалари тизимида

туризмни ривожлантириш

К О Н Ц Е П Ц И Я С И

Кириш

Жаҳон иқтисодиётининг ҳозирги тараққиёт босқичида туризм соҳаси давлатнинг иқтисодий ўсиши, экспорт ва инвестиция салоҳиятини юксалтириш, аҳоли турмуш даражасини кўтаришда муҳим аҳамият касб этади. 

Ўзбекистон бой тарихий ва маданий меросга эга мамлакат сифатида соҳани ривожлантириш учун катта имкониятларга эга. Самарқанд, Бухоро, Хива, Тошкент, Шаҳрисабз, Термиз, Қўқон каби тарихий шаҳарлар, 7500 дан ортиқ моддий маданий мерос объектлари хилма-хил табиий ландшафтлар туризм имкониятларининг асосини ташкил этади.

Республикада туризмнинг ривожланиши учун барча зарур шарт-шароитлар мавжуд. Жумладан, мамлакатнинг географик нуқтаи назардан Буюк ипак йўлининг асосий чорраҳасида, Евроосиё минтақаси марказида жойлашганлиги, тараққий топган транспорт-коммуникация тизими, рекреацион ҳудудларга эга ноёб био хилма-хил шароит ва бошқалар соҳанинг истиқболини белгилайди. 

2011 йилда Ўзбекистонга ташриф буюрган туристлар сони 1,395 млн. нафарга етди ва  2010 йилга нисбатан 43 фоизга ортди. 2010 йилда туристик хизматларни экспорт қилиш ҳажми 121 млн. АҚШ долларини ташкил этган бўлса, 2011 йилда ушбу кўрсаткич 155 млн. АҚШ долларига кўтарилди. 

Касаба уюшмалари тизимида ҳам туризмни ривожлантириш борасида бир қатор ишлар амалга оширилмоқда. Жумладан, «Касаба-сайр» шўъба корхонаси ташкил этилди, тарихий шаҳарларда меҳмонхоналар ташкил этилмоқда, санаторийларнинг моддий-техник базаси кучайтирилиб, замонавий даволаш ускуналари билан жиҳозланмоқда.

Мазкур йўналишда амалга оширилаётган ишларни тизимли равишда йўлга қўйиш, олиб борилаётган ишларни босқичма-босқич давом эттириш, мавжуд имкониятлардан тўлиқ фойдаланишни ташкил этиш бугунги кундаги асосий масалалардан биридир.

Ушбу Концепцияда замонавий туристик хизматларни, айниқса, тиббий ва ички  туризмни йўлга қўйиш ва такомиллаштириб бориш, туристик инфратузилма ва меҳмонхона хўжалигини ривожлантириш борасидаги масалалар ўрин олган, касаба уюшмалари ташкилотларида туризм соҳасини йўлга қўйиш ва ривожлантириш истиқболлари белгиланган.
I. Концепциянинг мақсад ва вазифалари
Концепциянинг мақсади касаба уюшмалари тизимида туризм, айниқса, ички ва тиббий туризм соҳаларини ривожлантириш, туристик хизматлар кўрсатиш тармоғини кенгайтириш ва сифатини жаҳон стандартлари даражасига кўтаришдан иборатдир.
Концепциянинг асосий вазифалари:

касаба уюшмалари тизимида ички ва тиббий туризм соҳаларини ривожлантириш бўйича тизимли ишларни ташкил этиш; 

тарихий-маданий меъросни ҳисобга олиб, соҳада янги йўналишларни ташкил этиш, анъанавий ва замонавий маданий кўнгилочар хизматлар турларини кенгайтириш;
ходимлар ва уларнинг оила аъзоларини республикамизнинг тарихий қадамжоларига саёҳатларини ташкил этиш;
касаба уюшмалари санаторийларида даволаш турларини кўпайтириш, табиий ва сунъий шифобахш физик омилларни самарали қўллаш асосида янги даволовчи-соғломлаштирувчи технологияларни ишлаб чиқиб, амалиётга тадбиқ этиш орқали тиббий туризмни ривожлантириш;
тизимда замонавий туризм инфратузилмасини яратиш, ахборот-коммуникация, транспорт ва бошқа хизматлар сифатини ошириш; 
туризм ва унга алоқадор соҳалар бўйича кадрлар салоҳиятини ошириш;

халқаро тажрибани ўрганиб, соҳани ривожлантиришда ундан самарали фойдаланиш.  
II. Туризм соҳасини ривожлантириш бўйича халқаро тажриба
Бирлашган миллатлар ташкилотининг Бутунжаҳон туризм ташкилоти маълумотларига кўра, 2012 йилнинг 1-ярмида 2011 йилнинг шу даврига нисбатан халқаро туристлар сони 5 фоизга, яъни 22 миллион нафар кишига ошди, йил якунида уларнинг сони 1 млрд. нафар кишидан ортиши кузатилган. 

2011 йил халқаро туризмдан келадиган фойда миқдори рекорд даражага кўтарилган ва 1 трлн. АҚШ долларини ташкил этган. Ҳозирги кунда соҳадан тушадиган даромаднинг асосий қисми (45 фоиз) Европа давлатлари ҳиссасига тўғри келса, кейинги ўринларни (28 фоиз) Осиё-Тинч океани ҳудуди, Америка (19 фоиз), Яқин Шарқ (4 фоиз), Африка (3 фоиз) минтақаси эгалламоқда.

Хорижий сайёҳларнинг ташрифлари сони бўйича Францияга етакчилик 2011 йилда 79 млн. нафар турист ташриф буюрди. Ундан кейин АҚШ (62 млн.), Хитой (58 млн.), Испания (57 млн.) Италия (46 млн.) давлатлари ўрин олган. 

Мазкур соҳани ривожлантиришда ушбу давлатлар тажрибаси муҳим аҳамият касб этади. Францияда туризм мамлакат иқтисодиётининг муҳим жиҳатларидан бири ҳисобланиб, XX асрнинг 90-йилларидан Франция дунёда сайёҳлар томонидан энг кўп ташриф буюриладиган мамлакатлар рўйхатида биринчи ўринни эгалайди.

Франциянинг сайёҳлар учун қизиқарлилиги хизмат кўрсатиш сифатининг юқорилиги, келиб-кетишнинг осонлиги, транспорт  инфратузилмасининг ривожланганлиги ва энг асосийси мазкур жиҳатларнинг бутун дунёга ижобий намоён эта олинганлиги билан боғлиқ. 

АҚШда туризм ҳар йили шаҳарлар, табиат, тарихий ёдгорликлар, бошқа диққатга сазовор ва кўнгилочар жойларни кўриш учун келган миллионлаб хорижий ва маҳаллий сайёҳларга хизмат кўрсатувчи йирик тармоқ ҳисобланади. 

XIX асрнинг охири ХХ аср бошларида АҚШда шаҳар туризмининг кескин ривожланиши кузатилди. 1850  йилларда мамлакатда туризм ҳам маданий фаолият, ҳам саноат тармоғи сифатида шаклланди.

Ҳозирги кунда АҚШ сайёҳларни ўзининг фаол ривожланаётган тиббий туризмга, кўнгилочар боғлари, фестиваллар, гольф майдонлари, тарихий ёдгорликлар, меҳмонхона, музей, галерея, табиат қўйнида дам олиш, спа салонлар, ресторан ҳамда спорт ва маданий тадбирлари билан жалб қилмоқда.

Туризм тармоғини ривожлантиришда Хитой халқаро ташкилотлар билан ҳамкорликдан унумли фойдаланмоқда. Улар орасида ЮНЕСКО, Ёввойи табиат бутунжаҳон фонди, Табиатни асраш фонди ва бошқаларни келтириш мумкин. Ушбу ташкилотлар мамлакатда табиатни асраш нуқтаи назаридан муҳим аҳамият касб этувчи ҳудудларни белгилаш ва амалдаги замонавий туризмни шакллантиришда фаол иштирок этмоқда. 

Хитойда туризмнинг ўсиши ва унинг самарали натижалари бошқа жиҳатларга ҳам боғлиқ. Жумладан, мамлакатда экотуризмнинг барқарор ривожланиши билан шуғулланадиган халқаро ташкилотлар билан фаол ҳамкорлик, қўриқхоналарни бошқариш билан боғлиқ етук мутахассисларни тайёрлаш, туристик ресурслардан оқилона фойдаланиш бўйича лойиҳаларни ишлаб чиқиш ва уларни амалиётга тадбиқ қилиш учун инвестицияларни жалб этиш йўлга қўйилган, шунингдек, мамлакат аҳолиси, айниқса, ноёб табиий ва тарихий-маданий бойликларга эга ҳудудлар аҳолиси ўртасида табиат ва ёдгорликларга нисбатан масъулият билан ёндошиш хусусиятини шакллантиришга алоҳида эътибор қаратилган.

III. Ўзбекистонда касаба уюшмалари тизимида туризмни ривожлантириш истиқболлари
Ўзбекистонда касаба уюшмалари тизимида туризмни ривожлантириш учун кенг имкониятлар мавжуддир:

биринчидан, Ўзбекистонинг  сайёҳлар учун қизиқарлилиги диққатга сазовор жойларнинг кўплиги, табиатнинг гўзаллиги, тарихий ва бадиий меъроснинг бойлиги, ажойиб иқлим шароити ва транспорт инфратузилмасининг ривожланганлиги туризм соҳасини барча йўналишларини ривожланишига сабаб бўлади; 

иккинчидан,   касаба уюшмалари тизимидаги санатор-курорт муассасалари дунёда маълум бўлган деярли барча шифобахш табиий омилларга турли хил шифобахш иқлим, минерал сувлар, балчиқлар ва бошқаларга эга эканлиги  тиббий туризм соҳасининг истиқболи янада порлоқ бўлишига кенг йўл очади;

учинчидан, ноёб географик, табиий ва био хилма-хил шароитлар спорт туризми билан фаол шуғулланиш имконини беради; 

тўртинчидан,  меҳмонхона ва санатор-курорт муассасалари объектларини қайта таъмирлаш ва уларда сервис хизматларини кўпайтириш туристлар сонини кўпайишига ва туризм соҳасидан тушадиган даромадни ўсишига олиб келади; 

бешинчидан,  Самарқанд, Бухоро, Хива, Фарғона шаҳарларидаги тарихий-маданий ёдгорликлар, ўзининг бадиий меъморий жилосини сақлаб қолган объектлар билан меҳнаткашлар ва уларнинг оила-аъзоларини   таништириш ички туризмни янада самарали ривожланишига  сабаб бўлади. 

IV. Касаба уюшмалари тизимида ички ва тиббий туризмни ривожлантириш йўналишлари
Ушбу Концепция вазифалари доирасида ички ва ташқи туризм ва даволаш муассасаларида тиббий туризмни амалга оширишдир. 

Ички ва ташқи туризмни ривожлантириш қуйидаги вазифаларни амалга оширишни талаб қилади: 

чет эл туристик агентликлари, хорижий касаба уюшмалари ташкилотлари билан туризм соҳасида ҳамкорлик қилиш; 

туризм йўналиши бўйича таълим масканлари «Ўзбектуризм» миллий компанияси, Маданият ва спорт ишлари вазирлиги, соҳага тегишли бўлган бошқа идора ва тижорат ташкилотлари билан яқин алоқаларни йўлга қўйиш; 

йўналишлар рўйхатини кенгайтириш, сайёҳлар оқимини янада кўпайтириш хизматлар экспорти ҳажмининг ошириш; 

меҳмонхона объектларини қайта таъмирлаш  ва уларда сервис хизматларини кўпайтириш, бундан ташқари Хива шаҳрида янги 30 ўринли меҳмонхона қуриб, фойдаланишга топшириш;

ижтимоий-маиший ва маданий соҳада олиб бориладиган фаолият сифатини ошириш, уларнинг турларини, туристик йўналишларни кенгайтириш;

туризм инфратузилмасининг янги объектларини фойдаланишга топшириш, моддий-техник базани мустаҳкамлаш ва ривожлантириш (замонавий тиббий даволаш-диагностика асбоб-ускуналари, қишки сув ҳавзалари, спорт мажмуалари билан етарлича таъминлаш).
Тиббий туризм йўналишини ривожлантириш  учун  қуйидаги вазифаларни амалга ошириш: 

ички ва халқаро бозорларда санатор-курорт ҳамда тиббий туризм хизматларини тарғиб қилишни таъминлаш; 

 жаҳон андозаларига мос самарали даволовчи-соғломлаштирувчи янги тиббий асбоб ускуналар (озонотерапия,  тўқима ости электростимуляцияси)ни   амалиётга тадбиқ этиш;

аниқ ташхис қўйишга имкон  яратадиган ўта замонавий тиббий асбоб ускуналарларнинг мавжуд бўлиши;

касбий маҳорат ҳамда чет тили борасида мустаҳкам билимга эга бўлган профессионал кадрларни тайёрлаш;

санатор-курорт муассасалари объектларини реконструкция қилиш ва модернизациялаш, профилактика, соғломлаштириш ва даволаш бўйича кўрсатиладиган хизматлар сифатини ошириш ва ривожлантириш;

мамлакатимизнинг санатор-курорт ва меҳмонхона мажмуалари хизматларидан фойдаланадиган чет эл фуқаролари учун ҳар томонлама қулайликлар яратиш ;

SРА-курортларни ташкил этиш бўйича жаҳон тажрибасидан фойдаланиш, таниқли SРА-технологияларни амалиётда қўллаш ва ривожлантириш.

V . Туризм ва тиббий туризм имкониятларини ташвиқот-тарғибот қилиш

Ички ва тиббий туризм имкониятларини ташвиқот-тарғибот қилиш мақсадида қуйидагиларни амалга ошириш тавсия этилади: 

сайёҳларни кенг жалб этиш бўйича туристик операторлар, маҳаллий ва хорижий оммавий ахборот воситалари вакиллари иштирокида ҳар йили Тошкент шаҳрида бўладиган Халқаро туризм ярмаркасида қатнашиш ва ҳамкорлар билан шартномлар тузиш;

меҳмонхона ва санаторийлардаги  яратилган шароитлар, табиат манзаралари акс эттирилган фотосуратлар, санаторийнинг иқтисослиги ҳақида тайёрланган маълумотномаларни буклет кўринишида уч хил (ўзбек, рус, инглиз) тилларида чоп эттириш;

 “Ўзбекистон миллий телерадиокомпания”си, “Ишонч” газетаси, “Тиббиёт шархи”, “Иқтисодиёт шархи” ва бошқа журналлар  таҳририяти билан ҳамкорликда касаба уюшмалари ташкилотларини туризм соҳасида амалга оширган  янгилик ва ютуқларни тарғибот ва ташвиқот қилиш;

мамлакатимизга туристларни жалб этиш жиҳатидан имкониятларини тарғиб этиш учун касаба уюшмалари ташкилотларида  туризм салоҳиятини  акс эттирувчи видеофильмлар (30 сонияли, 3 дақиқали, 10-15 дақиқали) яратиш;

 истиқболли ҳисобланган минтақалардаги, жумладан, Лондон (World Travel Market), Берлин (ITB), Мадрид (FITUR), Токио (JATA), Пекин (China Outbound and Tourism Market), Сеул (KOTFA), Москва (MITT) шаҳарларида бўлиб ўтадиган халқаро кўргазмаларда иштирок этиш;

туризм ва тиббий туризм фотогалереяларини яратиш ва бунда интернет ресурсларидан самарали фойдаланиш. 

VI. Кутилаётган натижалар

Кўрсатилган тавсиялар амалга оширилганда туризм соҳасида қуйидаги натижаларга эришилади:
Ўзбекистон касаба уюшмалари ташкилотларида туризм ва тиббий  туризм соҳасини ривожлантириш бўйича тизимли ишларни ташкил этилади;
янги сифат даражасига олиб чиқиш ва янада ривожлантиришга шароит яратиб, унинг жаҳон туризм бозорида рақобатбардошлигини оширади;
халқаро сайёҳлар оқимини кўпайтириб, мамлакат иқтисодиётига валюта кириб келишини ва туризм соҳасидан тушадиган даромадни ўсишини таъминлайди;
янги иш ўринлари яратилади, аҳолининг яшаш шароитлари яхшиланишига хизмат қилади;
янги  ва самарали даволовчи-соғломлаштирувчи даволаш турлари кўпайиши натижасида тиббий туризм сервис хизматларини сифати ва самарадорлиги ошади;
туризм йўналишида малакали ва салоҳиятли кадрлар сони кўпаяди;       
санатор-курорт ва меҳмонхона муассасалари инфратузилмалари ривожланади.
  2-илова
Қорақалпоғистон Республикаси, вилоятлар ва Тошкент шаҳар  меҳнаткашлари ва уларнинг оила аъзоларини 2013 йил давомида Тошкент, Самарқанд, Бухоро, Хива, Қўқон, Марғилон, Термиз, Шаҳрисабз, Қарши каби   тарихий шаҳарларга ҳамда ўз ҳудудларидаги диққатга 
сазовор қадамжоларга саёҳатларини ташкил этиш     ТАҚСИМОТИ
	
	Худудлар номи
	Тариҳий шаҳарларга
	Худудлардаги диққатга сазовор қадамжоларга

	1
	Қорақалпоғистон Республикаси
	100
	200

	2
	Андижон
	100
	100

	3
	Буҳоро
	100
	200

	4
	Жиззаҳ
	100
	100

	5
	Қашқадарё
	100
	100

	6
	Навоий
	300
	200

	7
	Наманган
	100
	50

	8
	Самарқанд
	100
	300

	9
	Сирдарё
	50
	50

	10
	Сурҳандарё
	100
	100

	11
	Тошкент
	400
	300

	12
	Тошкент шаҳри
	750
	550

	13
	Фарғона
	100
	50

	14
	Хоразм
	100
	200

	
	Жами:
	2500
	2500


                                                                                                                                                  3 илова
Қорақалпоғистон Республикаси, вилоятлар ва Тошкент шаҳар  меҳнаткашлари ва уларнинг оила аъзоларини 2013 йил ____________чоракда Тошкент, Самарқанд, Бухоро, Хива, Қўқон, Марғилон, Термиз, Шаҳрисабз, Қарши каби   тарихий шаҳарларга ҳамда ўз ҳудудларидаги диққатга 
сазовор қадамжоларга саёҳатларини ташкилаштириши бўйича
маълумот
	№
	Корхоналар номи (худудлар кесимида)
	Тақсимоти бўйича

ходимлар сони
	Амалда
	Шу жумладан:
	Саёҳатлар уюштирилган шаҳар, ўз ҳудудларидаги диққатга 
сазовор қадамжоларнинг номи

	
	
	
	Ходимлар сони
	Сарфланган маблағ миқдори (минг сўм)
	Корхона маблағи ҳисобидан (минг сўм)
	Касаба уюшма  маблағи ҳисобидан
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	


Соҳа бўйича Республика бирлашган касаба 

уюшма қўмитаси раиси                                     _______________________
                                                                                                             (ф.и.ш. имзо)

